
				এই পাতাটির মুদ্রণ সংশোধন করা প্রয়োজন। 
চিন্তাকুল৷
এই আষাঢ়ের ঘন বরষায়
আমি ভাবিতেছি বসি,—
কোথা ডুবে গেছে তপন তারক
কোথা ডুবে গেছে শশী ।
মিটমিটি ধারা ফুলের মতন ধরণীর গায় পড়ে অনুখন, চারিদিক হ’তে বীণার বাদনে হৃদয় পড়িছে খসি । জনহীন পথ, জনহীন মাঠ, বধূরে স্মরিয়া কাদে আজ ঘাট, হা-হুতাশ করে বিরহী বাতাস
কেমনে আলয়ে পশি । কণ্ঠ আমার ওঠে আজ ভরে ', হরষশোকের শীধু পান করে’,
কি পাইতে আজ কি ফেলি হারায়ে,
ভাবিতেছি বসি বসি,
কোথা ডুবে গেছে তপন তারকা,
কোথা ডুবে গেছে শশী !

	        এই পাতাটি অন্য কোনো ভাষায় উপলব্ধ নয়।

